
ᐱᖁᑎᓖᑦ ᑐᕌᕈᑎᖓᑦ:     
 
Stornoway Diamond Corporation   
Suite 860-625 Howe Street   
Vancouver, BC  V6C 2T6    
       
2006-ᒥ ᓄᓇᓕᕆᔾᔪᑎᒃᓴᖅ 
ᕿᑎᖓᓃᑦᑐᖅ ᕿᑭᖅᑖᓗᖕᒥ, ᓄᓇᕗᑦᒥ 
 
ᐅᑯᐊ ᕿᓂᖅᑏᑦ ᐊᑑᑎᔪᒃᓴᓂᒃ ᕿᑎᖓᓂ ᓄᓇᖓᑕ ᕿᑭᖅᑖᓘᑉ 
 
ᐅᑯᐊ Stornoway Diamond Corporation-ᑯᑦ (ᐃᒫᒃ ᑕᐃᔭᐅᕙᒃᑐᑦ Stornoway-ᑯᑦ), ᑲᓇᑕᒥᐅᑦ 
ᓇᖕᒥᓂᕆᔭᖓᑦ ᐊᒻᒪᓗ ᐊᐅᓚᑦᓯᔨᐅᓪᓗᑎᒃ ᑲᑉᐸᓂᖁᑎᒥᓐᓂᒃ, ᐱᓕᕆᐊᒥᓐᓂᒃ ᐅᔾᔨᑐᑦᓯᐊᓲᑦ ᕿᓂᖃᑦᑕᖅᑐᑦ 
ᑮᓇᐅᔾᔭᒃᓴᐅᑎᒃᓴᓂᒃ ᐱᑕᓕᖕᓂᒃ ᐅᑭᐅᖅᑕᖅᑐᖓᓂ ᑲᓇᑕᐅᑉ.  
 
ᐅᑯᐊ ᐱᔾᔪᑎᒋᔭᖓᑦ Stornoway-ᑯᑦ ᐊᐅᓚᑕᒥᒍᑦ ᐅᑯᓄᖓᖓᔪᓄᑦ ᐃᒪᓕᕆᔾᔪᑎᒃᓴᓂᒃ ᓚᐃᓴᓂᒃ 
ᑐᒃᓯᖅᑑᑎᒃᑯᑦ ᑐᒃᓯᕋᒻᒪᑕ ᐱᒋᐊᕈᑎᒃᓴᒥᓐᓂᒃ ᖃᐅᔨᓴᕋᒃᓴᒥᓐᓂᒃ ᐃᒻᒪᖃᑦᑕᐅᖅ ᐱᑕᖃᑐᐃᓐᓇᕆᐊᓕᖕᓂᒃ 
ᑮᓇᐅᔾᔭᒃᓴᐅᑎᒃᓴᓂᒃ ᓄᓇᒥᒃ ᐱᔪᓂᒃ ᕿᑎᖓᓂ ᕿᑭᖅᑖᓘᑉ, ᐅᖁᐊᓂ ᐊᒻᒫᕐᔪᐊᑉ ᑕᓯᖓᑕ. ᐅᑯᐊ 
Stornoway-ᑯᑦ ᐊᑯᓂ ᐱᓕᕆᔾᔪᑎᒃᓴᒥᓐᓂᒃ ᐋᕿᒃᓱᐃᔪᒪᖕᒪᑕ ᐊᐅᓚᑦᓯᖃᑦᑕᓛᕐᒪᑕ ᓄᓇᖓᓂᒃ 
ᓄᓇᖑᐊᓕᕆᓗᑎᒃ, ᐅᔭᖃᓂᒃ ᕿᒥᕐᕈᓗᑎᒃ, ᓯᕐᒥᖕᓂᓪᓗ ᐃᔾᔪᓂᒃ ᐆᒃᑐᕋᕈᒪᖕᒪᑕ ᖃᐅᔨᓴᕐᓗᑎᒃ, ᓄᓇᒥᓪᓗ 
ᖃᓄᖅ ᓇᓕᒧᓐᓂᖓᓂᒃ ᐆᒃᑐᕋᖃᑦᑕᕐᓗᑎᒃ ᕿᖑᒻᒥᒐᐅᑎᓄᑦ ᓄᓇᓕᕆᔾᔪᑎᓄᑦ, ᐅᔭᖃᓂᒃ ᑎᒍᓯᖃᑦᑕᕐᓗᑎᒃ, 
ᓯᑎᓛᖅᓯᐅᑎᓂᓪᓗ ᐃᑰᑕᕈᑎᖃᓪᓗᑎᒃ ᑕᒫᓂ ᓄᓇᒥ ᐱᑕᖃᑐᐃᓐᓇᕆᐊᓕᖕᒥ ᓄᓇᖁᑎᒋᔭᐅᔪᒥ ᕿᑭᖅᑖᓘᑉ 
ᓄᓇᖓᓂ, ᑕᒪᕐᒥᒃ ᐊᐅᓚᑦᓯᒍᑕᐅᓂᐊᖅᑐᑦ ᒥᑭᓈᖅᓯᒪᔪᓂᒃ ᓱᕐᕋᐃᓂᐊᖅᑐᑦ ᐊᕙᑖᓂ ᓄᓇᖓᑕ. 
 
ᓯᓚᐅᑉ ᖃᓄᐃᓐᓂᖓ ᐊᒻᒪᓗ ᐊᓯᖏᑦ ᐱᔾᔪᑕᐅᕙᖕᓂᐊᕐᒥᔪᑦ ᖃᓄᑐᐃᓐᓇᖅ ᐅᔾᔨᑐᖅᑎᓪᓗᒋᑦ 
ᖃᓄᐃᓪᓕᐊᖅᑐᓂᒃ ᐊᒻᒪᓗ ᑎᑭᐅᑎᕕᒋᔪᒪᔭᖏᓐᓂᒃ ᐊᐅᓚᑕᒥᒍᑦ ᐊᑑᑎᑎᓪᓗᒍ ᑕᒪᓐᓇ ᐊᕐᕌᒍᖅ 2006 
ᓄᓇᒥ ᕿᓂᕐᓇᐅᑎᓪᓗᒍ, ᐊᒻᒪᓗ ᐊᐅᓚᑕᐅᒍᒪᔪᑦ ᒪᑯᓂᖓ ᐃᓚᖃᓐᓂᐊᕐᒪᑕ ᐃᒥᕐᒥᒃ ᐱᓕᕆᔾᔪᑎᖃᓪᓗᑎᒃ 
ᐆᒃᑐᕋᖅᑕᒥᓐᓂᒃ ᖃᐅᔨᓴᖃᑦᑕᓂᐊᕐᒪᑕ ᐊᒻᒪᓗ ᓄᓇᐅᑉ ᖄᖓᓂ ᖃᐅᔨᓴᕐᓗᑎᒃ ᐱᓕᕆᔪᑦ ᖃᑦᓰᓐᓇᐅᓛᖅᑐᑦ, 
ᐊᒻᒪᓗ ᖁᓕᒥᒎᓕᒃᑯᑦ ᐊᖁᑎᖃᖃᑦᑕᕐᓗᑎᒃ.  
 
ᖃᐅᔨᒪᔾᔪᑎᒃᓴᑦ ᓄᐊᑕᐅᒃᐸᑕ ᐊᓱᐃᓪᓛᒃ ᓄᓇᒥᒃ ᖃᐅᔨᓴᖄᓚᐅᕐᓗᑎᒃ ᓈᒻᒪᓈᖅᐸᑦ, ᐃᑰᑕᕈᑎᖃᓐᓂᐊᖅᑐᑦ 
ᐅᓯᔭᐅᓲᒥᒃ ᐃᑰᑕᕈᒻᒥᒃ ᐊᑑᑎᑐᐃᓐᓇᕆᐊᓖᑦ. ᐃᑰᑕᕐᓂᐊᖅᐸᑕ, ᑕᒪᕐᒥᒃ ᐊᐅᓚᑦᓯᒍᑎᓂᒃ 
ᒪᓕᒃᑐᐃᓐᓇᐅᓂᐊᖅᑐᑦ ᒪᓕᒃᑕᐅᖁᔭᐅᓲᓂᒃ ᐊᐅᓚᑦᓯᒍᑎᓂᒃ ᒪᓕᒐᓕᐊᖑᓯᒪᔪᑎᒍᑦ ᐱᔪᓐᓇᕈᑎᑦ 
ᒪᓕᒃᑕᐅᓗᑎᒃ, ᓄᓇᒥᒃ ᐊᒃᑐᐃᓗᐊᕋᓱᐊᕐᓂᐊᖏᑦᑐᑦ. 
 
ᓄᓇᒥ ᐱᓕᕆᔪᑦ ᒥᑭᓈᖅᓯᒪᓂᐊᖅᑐᑦ, ᕿᓚᒥᒃᑯᑦ ᐊᓯᓂ ᓄᓇᓕᖃᓪᓗᑎᒃ ᐃᓄᖃᕈᓐᓇᖅᑐᒥᒃ ᒥᒃᓴᐅᓴᒃᑐᓂᒃ 
ᖁᓕᓅᖓᔪᓄᑦ 10 ᐱᓕᕆᔪᖃᓕᕋᐃᑉᐸᑦ. ᐃᖃᓇᐃᔭᖅᑏᑦ ᖃᓄᑐᐃᓐᓇᖅ ᐱᓕᕆᐊᖃᓐᓂᐊᖅᑐᑦ 
ᓯᑕᒪᐅᓗᑎᒃ ᑎᑭᐅᑎᓯᒪᓗᑎᒃ ᑕᓪᓕᒪᓄᑦ ᐃᑰᑕᖅᑏᑦ (4-5), ᐊᑕᐅᓯᖅ (1) ᐃᑲᔨ ᓂᖅᓯᐅᖅᑎ 
ᖃᐅᔨᒪᓂᖃᓐᓂᐊᖅᓱᓂᓗ ᐃᒻᒪᖃᑦᑕᐅᖅ ᑐᐊᕕᕐᓇᖅᑐᖃᑉᐸᑦ ᐃᑲᔪᕈᓐᓇᕐᓗᑎᒃ, (1) ᐊᑕᐅᓯᖅ ᐊᖁᑎ 
ᖁᓕᒥᒎᓕᖕᒥᒃ, (1) ᐊᑕᐅᓯᖅ ᖁᓕᒥᒎᓕᐅᑉ ᐊᐅᓚᐅᓯᕆᔨᖓ, (2) ᒪᕐᕉᒃ ᐅᔭᕋᓐᓂᐊᖅᑏᒃ. ᐊᓯᓂ 
ᓄᓇᓕᖃᑦᑎᓪᓗᒋᑦ ᑭᓯᐊᓂ ᒪᓕᖕᓂᐊᒥᖕᒪᑕ ᖃᓄᐃᑦᑑᓂᖓᓂᒃ ᓯᓚᐅᑉ, ᐱᓕᕆᐊᒃᓴᑦ, ᑭᖑᕐᖓᒍᑦ ᑭᓯᐊᓂ 
ᖃᐅᔨᒐᔭᕐᒥᔪᑦ ᑐᙶᒍᐸᓗᒃ ᐱᓕᕆᓕᓵᖅᑎᓪᓗᒋᑦ, ᐃᒻᒪᖃᖃᐃ ᐊᓂᒍᖅᓯᒪᓕᖅᑎᓪᓗᒋᑦ ᐱᓇᓱᐊᕈᓰᑦ 6 
ᑎᑭᓪᓗᒋᑦ 8-ᓄᑦ. 
 
ᖃᖓᑕᔫᖅ ᐃᓴᕈᓕᒃ ᐱᓕᕆᔪᓄᑦ ᐊᑐᖅᑕᐅᓂᐊᕐᒥᔪᖅ ᐊᓯᓄᑦ ᖃᖓᑕᔪᓄᑦ ᖃᓄᑐᐃᓐᓇᖅ ᐊᑑᑕᐅᓗᓂ 
ᕿᓚᒥᒃᑯᑦ, ᒪᕐᕈᓕᕋᓛᖅ ᖃᖓᑕᔫᖅ ᐱᓕᕆᔪᓂᒃ ᐅᓯᖃᑦᑕᓂᐊᖅᑐᖅ, ᐅᓯᒃᓴᓂᒡᓗ, ᓴᓇᕐᕈᑎᓂᒡᓗ. ᐊᖏᔪᖅ 



ᐊᑎᓕᒃ ᐃᒫᒃ Hughes 500D ᖁᓕᒥᒎᓕᒃ ᐅᓯᖃᑦᑕᓂᐊᖅᑐᖅ ᓴᓇᕐᕈᑎᓂᒃ ᐊᒻᒪᓗ ᓴᓇᔨᓂᒃ ᓄᓇᑐᐃᓐᓇᕐᒥ 
ᕿᓂᖅᑐᓂᒃ ᐆᒃᑐᕋᕋᒃᓴᓂᒃ, ᓄᓇᓕᖕᓃᖏᓐᓇᓂᐊᖅᑐᑦ ᐃᒻᒪᖃᑦᑕᐅᖅ ᐃᖃᓇᐃᔭᖅᑎᒥᒃ ᑐᐊᕕᕐᓇᖅᑐᒃᑯᑦ 
ᐊᐅᓪᓚᖅᑎᑕᐅᔭᕆᐊᖃᑦᑐᖃᓐᓂᖅᐸᑦ ᐊᑐᐃᓐᓇᕆᔭᐅᓂᐊᕐᒪᑦ. ᓄᓇᓕᒃᑎᒍᑦ ᐃᓱᒫᓗᒋᔭᐅᕙᒃᑐᑦ 
ᐅᑭᐅᖅᑕᖅᑐᓗᒃᑖᒥ ᒪᑯᐊ ᖃᖓᑕᔫᑦ ᐊᒃᐸᓯᓈᖃᑦᑕᖁᔭᐅᖏᒻᒪᑕ ᐊᒻᒪᓗ ᐃᒃᐱᒋᔭᐅᑦᓯᐊᕆᐊᖃᕆᐊᖏᓐᓂᒃ 
ᐆᒪᔪᑦ ᐃᓂᖏᑦ. 
 
ᐅᑯᐊ Stornoway-ᑯᑦ ᐊᒻᒪᓗ ᐱᓕᕆᖃᑎᒋᔭᖏᑦ ᑲᑐᔾᔨᖃᑎᒌᑦ ᐊᐅᓚᑦᓯᓂᐊᖅᑐᑦ ᐊᑯᓂ ᕿᓂᕐᓗᑎᒃ 
ᐱᓕᕆᔾᔪᑎᒥᒍᑦ ᓄᓇᕗᑦᒥ ᐊᒻᒪᓗ ᓄᓇᑦᓯᐊᕐᒥ. ᐃᓕᑕᕆᑦᓯᐊᖅᑕᕗᑦ ᒪᓐᓇ ᐊᑑᑎᓂᖃᕈᓐᓇᕋᔭᕆᐊᖓᓂᒃ 
ᐱᓕᕆᐊᑦᑎᒍᑦ ᓇᓂᓯᔪᖃᓐᓂᖅᐸᑦ ᐊᑑᑎᔪᒃᓴᓂᒃ ᐊᒻᒪᓗ ᕿᓂᖅᑎᓄᑦ ᐱᓕᕆᔾᔪᑕᐅᕙᒃᑐᑦ 
ᐊᐅᓚᑦᓯᓕᕋᐃᒻᒪᑕ ᐊᒃᑐᐊᔪᑦ ᐃᓅᓯᕆᔭᓄᑦ ᐊᒻᒪᓗ ᒪᑭᒪᔾᔪᑎᒃᓴᒫᑦ ᑮᓇᐅᔾᔭᒃᓴᐅᑎᒃᓴᑦ ᐊᒻᒪᓗ ᐊᕙᑖᓃᑦᑐᖅ 
ᓄᓇ ᐅᔾᔨᕆᔭᐅᑦᓯᐊᖏᓐᓇᖃᑦᑕᕆᐊᖃᒻᒪᑦ ᑕᐃᒪᖓᓕᒫᖅ. ᓯᕗᕐᖓᒍᑦ ᖁᔭᓐᓇᒦᒃ ᐊᒻᒪᓗ 
ᓂᕆᐅᓐᓂᖃᑦᓯᐊᖅᑐᒍᑦ ᐱᓕᕆᖃᑎᒋᓛᕋᑦᓯᒋᑦ. 


